
蟲魚上品 

海蛤、文蛤 

原文 

味苦，平。主咳逆上氣，喘息煩滿，胸痛寒熱。一名魁

蛤。 

 

註釋 

《吳普》曰︰海蛤，神農︰甘，岐伯︰甘；扁鵲︰咸。大節頭有文，文如磨

齒，采無時  

《名醫》曰︰生南海。  

案︰《說文》云︰蛤，蜃屬。海蛤者，百歲燕所化；魁蛤，一名複累，老服

翼所化。《爾雅》云︰魁陸。郭璞云︰《本草》云︰魁，狀如海蛤，圓而濃朴，

有理縱橫，即今之蚶也。《周禮》鱉人供 。鄭司農云︰ ，蛤也。杜子春云︰ ， 

也。《周書》王會云︰東越海蛤。孔晃云︰蛤，文蛤。按︰《名醫》別出海蛤條，

云一名魁陸，一名活東，非。 

 

 


